
en materias non reservadas polo Estatuto 4 com-
petencia normativa da Asemblea Rexional.

O Consello de Goberno esta facultado para inter-
poner recurso de inconstitucionalidade de acordo
co previsto no artigo 162.1, a), da Constitucion,
e o artigo 32.2 da Lei organica do Tribunal Cons-
titucional, asi como para suscita-los conflictos de
competencia que opofian & Rexion co Estado ou
con outras comunidades autbnomas de acordo co
disposto no artigo 161.1, c), da Constitucién, e nos
artigos 59 e seguintes da Lei organica do Tribunal
Constitucional.

2. O Consello de Goberno estd composto polo
presidente, o vicepresidente, se é o caso, e 0s con-
selleiros, que o presidente nomea e separa libre-
mente.

3. 0O Consello de Goberno actuara sempre con
absoluto respecto 6s principios de legalidade e
xerarquia normativa. As suas disposicions e reso-
lucidns seran obxecto de publicacion no “Boletin
Oficial de la Region de Murcia”.

4. No non previsto neste estatuto, unha lei da
Asemblea, aprobada co voto favorable da maioria
dos seus membros, regulara a organizacién e as
atribuciéns do Consello de Goberno, asi como o
estatuto persoal dos seus membros.»

«Artigo 46.

1. Correspéndelle 6 Consello de Goberno a ela-
boracién do orzamento da Comunidade Autonoma
e 4 Asemblea Rexional, o seu exame, emenda, apro-
bacién e control.

2. 0O orzamento tera caracter anual, axustara
a sua periodicidade & dos orzamentos do Estado
e serd presentado polo Consello de Goberno a
Asemblea cunha antelacion minima de dous meses
4 data de inicio do correspondente exercicio.

3. Nel incluiranse a totalidade dos gastos e
ingresos dos organismos e entidades integrantes
da Comunidade Auténoma e consignarase igual-
mente o importe dos beneficios fiscais que afecten
a tributos correspondentes a esta.

4. O orzamento da Comunidade Auténoma
serd elaborado con criterios homoxéneos, de forma
que sexa posible a stia consolidacién cos orzamen-
tos xerais do Estado.

5. Se a Lei de orzamentos xerais da Comuni-
dade Auténoma non fose aprobada antes do pri-
meiro dia do exercicio econédmico correspondente,
quedara automaticamente prorrogada a do exer-
cicio anterior ata a aprobacion do novo.»

Disposicién derradeira tnica.

A presente reforma do Estatuto de autonomia entrara
en vigor o dia seguinte 6 da sua publicacién no “Boletin
Oficial del Estado”.

Por tanto,

Mando a tédolos espafiois, particulares e autoridades,
que cumpran e fagan cumprir esta lei organica.

Madrid, 15 de xuino de 1998.
JUAN CARLOS R.

O presidente do Goberno,

JOSE MARIA AZNAR LOPEZ

14062 LEI ORGANICA 2/1998, do 15 de xuro, pola
que se modifican o Cddigo penal e a Lei de
axuizamento criminal. («BOE» 143, de
16-6-1998.)

JUAN CARLOS |
REI DE ESPANA

Saiban tdédolos que a viren e a entenderen
Que as Cortes Xerais aprobaron e eu sanciono a
seguinte lei organica.

EXPOSICION DE MOTIVOS
|

A denominada violencia na rda constituiuse nun dos
fendmenos mais relevantes para a convivencia cidada
durante os ultimos anos. Os medios de comunicacién
e os mais diversos foros de reflexion e debate politico
e social deixaron constancia da gravidade desta nova
forma de terrorismo, dada a sUa extraordinaria capaci-
dade para altera-la paz social. Por outra banda, ese
impacto social viuse acentuado pola sensacién, ampla-
mente estendida, da impunidade coa que vifieron actuan-
do os seus responsables, nos que concorria moitas veces
a condicién de seren mozos en proceso de formacion.

A resposta das instituciéns democraticas a este feno-
meno deberd ser necesariamente multidireccional, sere-
na e axustada. S6 deste xeito resultard amplamente com-
partida, compatible co escrupuloso respecto das liber-
dades publicas e, en definitiva, eficaz para preserva-la
pacifica convivencia dos cidaddns. Consecuentemente,
esa resposta debe ter en conta o impulso da educacion
nos valores democraticos, o fomento das medidas que
faciliten a insercién dos mozos no tecido socioeconé-
mico e laboral e a perfeccidon dos sistemas de prevencion
e investigacion dos corpos de policia. Pero tampouco
debe descoidarse a necesidade de completar e axusta-las
normas reguladoras da actuaciéon do sistema punitivo.

Estas medidas lexislativas atenden xustamente a este
ultimo aspecto. Non debe imputarselles, polo tanto, des-
dén ou esquecemento de medidas doutra indole. Tam-
pouco tefien pretension de exhaustividade no propio pla-
no normativo. Son, simplemente, o resultado dunha
reflexion atenta & experiencia practica e elaborada coa
mirada posta no obxectivo de logra-lo mais amplo con-
senso posible.

Deste xeito, os partidos politicos democraticos pre-
sentes no Pacto de Madrid acadaron un amplo acordo
para levar a cabo reformas concretas do Cédigo penal
e da Lei de axuizamento criminal que lles proporcionen
6s xuices e maxistrados instrumentos mais claros e efec-
tivos para defende-los dereitos e liberdades dos cidadans
fronte as agresiones derivadas da violencia na rua, cla-
ramente reprobables nunha sociedade democratica, e
as que, sen embargo, non lles resultan aplicables as pre-
visions legais relativas 6s delictos de terrorismo que con-
tén o novo Cdédigo penal (seccion segunda do capitulo
V do titulo XXIlI do seu libro Il).

Estas reformas constitlien unha posicion comun dos
partidos politicos democraticos presentes no Pacto de
Madrid, co propésito de lograr unha mais efectiva garan-
tia dos dereitos e liberdades dos cidadans, ameazados
por aquelas conductas de violencia e intimidaciéon na
rda.

O Cédigo penal vixente, aprobado pola Lei organica
10/1995, do 23 de novembro, é unha obra recente
da que non se deben modificar agora os presupostos.
Non se efectua, por iso, ningunha derrogacién, nin cam-
bio ningin das soluciéns normativas propostas nel. O
obxecto da presente reforma limitase, asi, a complemen-
ta-las regulacidns xa vixentes, facendo mais clara e efec-
tiva a defensa dos dereitos e liberdades dos cidadans,
nos casos en gque se ven ameazados pola actuaciéon dos
grupos violentos ou as persoas do seu contorno.

~ Deste xeito, a reforma do Codigo penal que se vén
introducir consta das seguintes catro innovacions:

a) A incorporacion, como novo numero 4 do artigo
514, dun precepto que sancione especificamente a cele-
bracidon de actos que impidan ou perturben gravemente
o desenvolvemento dunha reuniéon ou manifestacion lici-
ta (actos dos que son paradigma as denominadas con-
tra-manifestacions).

A necesidade desta prevision legal parece evidente,
xa que, ainda que a Constitucién recofiece e ampara
os dereitos de reuniéon e manifestaciéon (dos que a regu-
lacion se contén na Lei orgdnica 9/1993, do 15 de
xullo), é notorio que existen ainda casos nos que o0s
cidadans non poden reunirse nin manifestarse libremen-
te, xa que o exercicio destes dereitos civicos se con-
diciona, restrinxe ou anula, segundo os casos, polas
ameazas, coaccions ou actos de violencia que individuos
intolerantes efectlian contra eles.

En garantia destes dereitos democraticos definiuse
este novo delicto, que é unha plasmacion especifica das
coaccions lesivas de dereitos fundamentais sancionadas
no segundo paragrafo do articulo 172 do Cdédigo penal
vixente (respecto do que é tipo especial), e co que se
recupera, ainda que de xeito mais matizado e flexible,
unha regulacién que se incorporou 6 noso Cddigo penal,
por vez primeira, coa Lei organica 4/1980, do 21 de
maio, de reforma do Cédigo en materia de delictos rela-
tivos as liberdades de expresion, reunién e asociacion.

b) A introducciéon, como novo numero 5 do artigo
514, dun precepto especifico que tipifigue a convoca-
toria e a celebracién de reuniéns ou manifestaciéns pre-
viamente suspendidas ou prohibidas, sempre que nelas
concorran finalidades que coincidan coas que son pro-
pias das bandas armadas, organizaciéns ou grupos terro-
ristas.

Este precepto concreta, para o caso das reuniéons e
manifestaciéns mais perigosas, o delicto de desobedien-
cia xenérica do artigo 556 do Cddigo vixente, ainda que
coas importantes precisidons que a seguir se expresan.
O propédsito do lexislador é, en efecto, limita-la sancion
penal, de conformidade cos principios de fragmentarie-
dade e ultima «ratio» propios deste ordenamento, as
conductas mais graves. Por iso se limita a sancién penal,
en primeiro lugar, 6s actos de convocatoria ou celebra-
cion de reunidons ou manifestacidns previamente sus-
pendidas ou prohibidas, que son aquelas nas que, segun-
do explicita a Lei organica reguladora do dereito de reu-
nion, «existen razéns fundadas de que poden producirse
alteraciéns da orde publica, con perigo para persoas ou
bens». E, en segundo lugar, o tipo limitase, ainda dentro
destas, a aquelas reunidéns ou manifestaciéns especificas
nas que concorran as finalidades propias e caracteris-
ticas das bandas armadas, organizaciéns ou grupos terro-
ristas, segundo resulta das expresidéns coas que se deli-
mita ese animo tendencial tipico («subverte-la orde cons-
titucional ou alterar gravemente a paz publica»). Estas
expresions, en efecto, describen moi precisamente, tanto

no Cédigo penal de 1995 (asi se empregan de maneira
directa nos artigos 571 e 577 e, por referencia, nos
artigos b74 e 575), como na literatura cientifica e a
xurisprudencia espanola, o animo tendencial propio e
caracteristico da delincuencia terrorista, xa que «sub-
version da orden constitucional» significa (gramatical-
mente, pero tamén por interpretacions histéricas, con-
textuais e mesmo de dereito comparado) a destruccion
violenta do Estado democratico e das slas institucions,
mentres que «alterar gravemente a paz publica» supon
unha situacion cualitativamente distinta (pola sua espe-
cifica gravidade) da alteracién da orde publica sancio-
nada penalmente, de tal maneira que se pofan en cues-
tién os propios fundamentos da convivencia democra-
tica.

c) A ampliacion do ambito de persoas protexidas
fronte 4s ameazas terroristas no artigo 170 do Cddigo
penal vixente, que pasa a se converter no niumero un
deste artigo. No seu texto vixente, este precepto esta-
blece unha punicidon especifica para as ameazas que
se dirixen «a atemoriza-los habitantes dunha poboacioén,
grupo étnico, ou a un amplo grupo de persoasn», e tivesen
a gravidade suficiente para iso. Encadranse aqui, espe-
cificamente, as ameazas terroristas dirixidas a colectivos.

Preténdese coa reforma detalla-los ambitos mais sig-
nificativos de proteccién deste precepto, especificando
que é obxecto desta tutela calquera agrupacién, colec-
tivo ou conxunto de persoas 6s que se ameace xene-
ricamente, coa gravidade necesaria para conseguilo, e
con indeterminacion da persoa concreta en que puidese
actualizarse o contido da ameaza.

d) A creacién dun segundo punto no artigo 170,
no que se sanciona o reclamo publico de accidns vio-
lentas por parte de bandas armadas, organizacidons ou
grupos terroristas, e co que se pretende cubrir un dmbito
de impunidade detectado entre as ameazas (que non
se aplican s xenéricas ou de suxeito pasivo indeter-
minado) e a apoloxia (que, na concepcién do Coddigo
penal de 1995, sé se castiga como forma de provocacion
a un delicto especifico), de inescusable atencién.

En efecto, unha das finalidades prioritarias dos vio-
lentos é a atemorizacion da sociedade, para o cal reiteran
actos de desordes publicas, violencia na rua, intimida-
ciéons e ameazas. Fronte & gran maioria destes actos,
o Cddigo penal outdrgalle & sociedade proteccién abon-
da, o que non pode dicirse respecto dalgins compor-
tamentos xenéricos de intimidacidon que se levan a cabo
mediante o anuncio ou reclamo de actuacidon de grupos
terroristas, intimidacions que se situan tecnicamente
entre a ameaza e a apoloxia, sen corresponderse estric-
tamente con ningunha destas figuras delictuosas.

1Y

O contido desta lei inclie tamén duas reformas espe-
cificas da Lei de axuizamento criminal, dirixidas a inten-
sifica-la aplicabilidade dos xuizos rapidos na orde penal,
ainda que en dambitos xa previstos pola lei. Deste xeito,
disponse a modificacion dos puntos segundo e terceiro
do artigo 790.1 daquela lei, para impor tramites abre-
viados en casos nos que, ata agora, s6 eran facultativos.
Saliéntase asi a decidida vontade do lexislador de axi-
liza-los procesos penais, no convencemento de que unha
xustiza mais rapida se adecua mellor 6s seus fins cons-
titucionais e atende mais cumpridamente os intereses
sociais.

Artigo primeiro.

Engadeselle un novo nimero 4 ¢ artigo 514 do Codi-
go penal, nos seguintes termos:

«4. Os que impediren o lexitimo exercicio das
liberdades de reunién ou manifestacién, ou pertur-
baren gravemente o desenvolvemento dunha reu-
nién ou manifestaciéon licita seran castigados coa
pena de prisiéon de dous a tres anos ou multa de
doce a vintecatro meses se os feitos se realizaren
con violencia, e coa pena de arresto de sete a vin-
tecatro fins de semana ou multa de seis a doce
meses se se cometeren mediante vias de feito ou
calquera outro procedemento ilexitimo.»

Artigo segundo.

Engéadeselle un novo nimero 5 ¢ artigo 514 do Cddi-
go penal, nos seguintes termos:

«5. Os promotores ou directores de calquera
reunién ou manifestaciéon que convocaren, celebra-
ren ou intentaren celebrar de novo unha reunién
ou manifestacion que fose previamente suspendida
ou prohibida, e sempre que con iso pretendesen
subverte-la orde constitucional ou alterar grave-
mente a paz publica, seran castigados coas penas
de prisidon de seis meses a un ano e multa de seis
a doce meses, sen prexuizo da pena que puidese
corresponder, se é o caso, conforme os nimeros
precedentes.»

Artigo terceiro.

Modificase o artigo 170 do Cdédigo penal, que queda
redactado nos seguintes termos:

«1. Se as ameazas dun mal que constituir delic-
to fosen dirixidas a atemoriza-los habitantes dunha
poboacién, grupo étnico, cultural ou relixioso, ou
colectivo social ou profesional, ou a calquera outro
grupo de persoas, e tivesen a gravidade necesaria
para conseguilo, imporanse respectivamente as
penas superiores en grao as previstas no artigo
anterior.

2. Serdn castigados coa pena de arresto de
sete a dezoito fins de semana, ou multa de seis
a doce meses, 0s que, coa mesma finalidade e gra-
vidade, reclamen publicamente a comisién de
accions violentas por parte de bandas armadas,
organizacidns ou grupos terroristas.»

Artigo cuarto.

Modificase o paragrafo segundo do artigo 790.1 da
Lei de axuizamento criminal, que queda redactado nos
seguintes termos:

«Non obstante, asi que o xuiz de Instruccion con-
sidere que existen elementos abondos para formu-
la-la acusacion por se teren practicado, se é o caso,
as dilixencias a que se refire o niumero 3 do artigo
789, o traslado das actuaciéns 6 Ministerio Fiscal
e partes acusadoras efectuarase de forma inme-
diata, incluso no propio servicio de garda do Xul-
gado de Instruccion.»

Artigo quinto.

Modificase o paragrafo terceiro do artigo 790.1 da
Lei de axuizamento criminal, que queda redactado nos
seguintes termos:

«Efectuado o traslado a que se refire o paragrafo
anterior, o Ministerio Fiscal, en atencién as circuns-

tancias de flagrancia ou evidencia dos feitos, alarma
social producida, detencidon do imputado ou ase-
guramento da sua posta a disposicion xudicial, pre-
sentard no acto o seu escrito de acusacion e soli-
citude de inmediata apertura do xuizo oral, con cita-
cién simultanea para a sua celebracion.»

Disposicién adicional tnica.

~Os artigos 4 e 5 da presente lei tefien caracter de
lei ordinaria.

Disposicién derradeira Unica.

A presente lei entrara en vigor o dia seguinte ¢ da
sua publicacién no «Boletin Oficial del Estado».

Por tanto,
Mando a tédolos espanois, particulares e autoridades,
que cumpran e fagan cumprir esta lei orgdanica.

Madrid, 15 de xufo de 1998.
JUAN CARLOS R.

O presidente do Goberno,
JOSE MARIA AZNAR LOPEZ

14063 LEI ORGANICA 3/1998, do 15 de xuiio, de
modificacion da Lei orgdnica do réxime elec-
toral xeral. («<BOE» 143, de 16-6-1998.)

JUAN CARLOS |

REI DE ESPANA

Saiban tdédolos que a viren e a entenderen
Que as Cortes Xerais aprobaron e eu sanciono a
seguinte lei organica.

EXPOSICION DE MOTIVOS

Como consecuencia da conveniencia politica de redu-
ci-los excesivos gastos xerados polas convocatorias elec-
torais, a Lei organica 13/1994, do 30 de marzo, modi-
ficou diversos artigos da Lei orgdnica de réxime electoral
xeral (LOREX), incorporando unha serie de medidas dirixi-
das a minorar directa ou indirectamente os gastos das
campanas.

A periodicidade fixada legalmente para a celebracién
das elecciéns municipais e autondémicas, comprendidas
no artigo 42.3 da LOREX, e das elecciéns 6 Parlamento
Europeo fai que en determinados anos coincidan nun
breve espacio de tempo as convocatorias duns e outros
procesos electorais, o que provocaria un solapamento
das suUas respectivas campafias e practicamente dupli-
caria, de maneira innecesaria, o custo delas, tanto as
institucionais como das entidades politicas concorrentes.

Asi, no ano 1999 producirase a coincidencia destes
procesos electorais, as datas de celebracion dos cales
corresponderian 6 23 de maio e 6 13 de xufo, res-
pectivamente.

Por todo iso, faise necesario acomete-la correspon-
dente reforma da Lei organica do réxime electoral xeral
que permita a acumulacidn e celebracién conxunta das
ditas eleccidns naqueles anos nos que coincidan os cita-
dos procesos electorais.



